Carta europea

das linguas rexionais ou minoritarias
Estrasburgo, 5.X1.1992

PREAMBULO

Os estados membros do Consello de Europa, signatarios da presente Carta

Considerando que o fin do Consello de Europa é realizar unha unién mais estreita entre os
seus membros, principalmente co fin de salvagardar e promove-los ideais e os principios que
son 0 seu patrimonio comun;

Considerando que a proteccion das linguas rexionais ou minoritarias histéricas de Europa,
algunhas das cales corren o risco de desaparecer no curso do tempo, contriblen a manter e a
desenvolve-las tradiciéns e a riqueza cultural de Europa;

Considerando que o dereito de practicar unha lingua rexional ou minoritaria na vida
privada e publica constitie un dereito imprescritible, conforme 6s principios contidos no Pacto
Internacional relativo és dereitos civis e politicos das Naciéns Unidas, e conforme 6 espirito da
Convencion de Salvagarda dos Dereitos do Home e das Liberdades Fundamentais do Consello
de Europa;

Tendo en conta o traballo realizado no marco da Conferencia de Seguridade e
Cooperacién en Europa, e en particular a Acta final de Helsinqui de 1975 e o documento da
reunion de Copenhague de 1990;

Sublifiando o valor do interculturalismo e do plurilingliismo, e considerando que a
proteccion e o fomento das linguas rexionais ou minoritarias non se deberia facer en detrimento
das linguas oficiais e da necesidade de aprendelas;

Conscientes do feito de que a protecciébn e a promociéon das linguas rexionais ou
minoritarias nos diferentes paises e rexiéns de Europa representan unha contribucion
importante & construccion dunha Europa fundada nos principios da democracia e da
diversidade cultural, no marco da soberania nacional e da integridade territorial;

Tendo en conta as condicidns especificas e as tradiciéns histéricas propias de cada
rexion dos paises de Europa;

ACORDAN

PARTE |
DISPOSICIONS XERAIS

Artigo 1. Definiciéns
Segundo a presente Carta:
a) pola expresion “linguas rexionais ou minoritarias” enténdese as linguas
I- empregadas tradicionalmente nun territorio dun estado polos subditos deste estado
gue constitiien un grupo numericamente inferior 6 resto da poboacién do estado;
II- diferentes da(s) linguas oficial(is) deste estado; non inclUe nin os dialectos da(s)
lingua(s) oficial(is) do estado nin as linguas dos emigrantes;

b) por “territorio no que unha lingua rexional ou minoritaria é utilizada” enténdese a area
xeografica na que esta lingua é o modo de expresiéon dun nimero de persoas que xustifica a
adopcion das diferentes medidas de proteccion e de promocion previstas pola presente Carta;

c) por “linguas desprovistas de territorio”, enténdese as linguas utilizadas polos subditos
do estado que son diferentes da(das) lingua(s) utilizada(s) polo resto da poboacién do estado,
pero que, ainda sendo utilizadas no territorio do estado, non poden ser ligadas a unha area
xeografica particular deste.

Artigo 2. Compromisos

1. Cada parte comprométese a aplica-las disposiciéns da parte Il 6 conxunto das linguas
rexionais ou minoritarias utilizadas no seu territorio, que responden as definicidns do artigo 1.

2. No que se refire & lingua indicada no momento da ratificacion, aceptacion ou
aprobacién, conforme 6 artigo 3, cada parte comprométese a aplicar un minimo de trinta e



cinco paragrafos ou alineas escollidos entre as disposiciéns da parte Il da presente Carta, dos
cales tres polo menos seran escollidos en cada un dos artigos 8 e 12 e un en cada un dos
artigos 9, 10, 11 e 13.

Artigo 3. Modalidades

1. Cada estado contratante debe especificar no seu instrumento de ratificacion, de
aceptacién ou de aprobacion cada lingua rexional ou minoritaria, ou cada lingua oficial menos
estendida no conxunto ou unha parte do seu territorio, a que se aplican os paragrafos
escollidos conforme ¢ paragrafo 2 do artigo 2.

2. Toda parte pode, en todo momento ulterior, notificar 6 Secretario Xeral que acepta as
obrigas que se derivan das disposicidns doutros paragrafos da Carta non especificados no seu
instrumento de ratificacién, de aceptacion ou de aprobacion, ou que aplicara o paragrafo 1 do
presente artigo a outras linguas rexionais ou minoritarias, ou a outras linguas oficiais menos
estendidas no conxunto ou unha parte do seu territorio.

3. Os compromisos previstos no paragrafo precedente seran considerados parte
integrante da ratificacion, da aceptacion ou da aprobacién e produciran os mesmos efectos
desde a data da sUa notificacion.

Artigo 4. Status de proteccién existentes

1. Ningunha das disposicidns da presente Carta pode ser interpretada como limitadora ou
derrogadora dos dereitos garantidos pola Convencién Europea dos Dereitos do Home.

2. As disposicidons da presente Carta enténdese sen prexuizo das disposicions mais
favorables que regulan a situacién das linguas rexionais ou minoritarias, ou o status xuridico
das persoas pertencentes 4s minorias, que existen xa nunha parte ou estan previstas por
acordos internacionais bilaterais ou multilaterais pertinentes.

Artigo 5. Obrigas existentes

Nada na presente Carta pode ser interpretado de maneira que implique o dereito de
emprender calquera actividade ou cumprir calquera accidn que contravefia os fins da Carta das
Naciéns Unidas ou a outras obrigas do dereito internacional, incluido o principio da soberania e
da integridade territorial dos estados.

Artigo 6. Informacién
As partes comprométense a garantir que as autoridades, organizacions e persoas
afectadas sexan informadas dos dereitos e deberes establecidos pola presente Carta.

PARTE Il
OBXECTIVOS E PRINCIPIOS PERSEGUIDOS CONFORME O
PARAGRAFO 1 DO ARTIGO 2

Artigo 7. Obxectivos e principios
1. En materia de linguas rexionais ou minoritarias, nos territorios nos que estas linguas

son utilizadas e segundo a situacién de cada lingua, as partes fundamentan a sua politica, a
sUa lexislacién e a sUa practica nos obxectivos e principios seguintes:

a) o recofiecemento das linguas rexionais ou minoritarias en canto expresién da riqueza
cultural,

b) o respecto da area xeogréfica de cada lingua rexional ou minoritaria, procedendo de
xeito que as divisions administrativas existentes ou novas non constitGan un obstaculo a
promocién desta lingua rexional ou minoritaria;

c) a necesidade dunha accién decidida de promocién das linguas rexionais ou
minoritarias co fin de salvagardalas;

d) a facilitaciéon e/ou fomento do uso oral e escrito das linguas rexionais ou minoritarias
na vida publica e na vida privada;

e) o0 mantemento e desenvolvemento de relaciéns nos dominios cubertos pola presente
Carta, entre 0s grupos que empregan unha lingua rexional ou minoritaria e outros grupos do
mesmo estado que falan unha lingua utilizada nunha forma idéntica ou préxima, asi como o
establecemento de relaciéns culturais con outros grupos do estado que utilizan linguas
diferentes;

f) a posta a disposiciéon de formas e medios adecuados de ensino e de estudio das
linguas rexionais ou minoritarias a tédolos niveis apropiados;



g) a posta a disposicion dos medios que permitan 6s non falantes dunha lingua rexional
ou minoritaria que habitan na area xeografica onde esta lingua é utilizada e aprendela se o
desexan;

h) a promocidn dos estudios e da investigacion sobre as linguas rexionais ou
minoritarias nas universidades ou establecementos equivalentes;

i) a promocién das formas apropiadas dos intercambios transnacionais, nos dominios
cubertos pola presente Carta, para as linguas rexionais ou minoritarias utilizadas baixo unha
forma idéntica ou préxima en dous ou mais estados.

2. As partes comprométense a eliminar, se non o fixeron ainda, toda distincién, exclusion,
restriccion ou preferencia inxustificadas referentes a utilizacion dunha lingua rexional ou
minoritaria e que se propofia desmotivar ou pofier en perigo o mantemento ou o
desenvolvemento desta. A adopcion de medidas especiais en favor das linguas rexionais ou
minoritarias, destinadas a promover unha igualdade entre os falantes destas linguas e o resto
da poboacion ou tendentes a ter en conta as sUas situacions particulares, non esta considerado
como un acto de discriminacion para os falantes das linguas mais estendidas.

3. As partes comprométense a promover, por medio de medidas apropiadas, a
comprension mutua entre tédolos grupos linglisticos do pais, obrando principalmente de tal
Xeito que o respecto, a comprensiéon e a tolerancia en relacién as linguas rexionais ou
minoritarias figuren entre os obxectivos da educacién e da formacion dispensadas no pais, e a
alenta-los medios de comunicacion de masas a persegui-lo mesmo obxectivo.

4. O defini-la sta politica a respecto das linguas rexionais ou minoritarias, as partes
comprométense a tomar en consideracidon as necesidades e os desexos expresados polos
grupos que utilizan estas linguas. As mesmas son alentadas a crear, se for mester, os 6rganos
encargados de aconsella-las autoridades sobre todalas cuestiéns referentes as linguas
rexionais ou minoritarias.

5. As partes comprométense a aplicar mutatis mutandis os principios enumerados nos
paragrafos 1 a 4 anteriormente expostos as linguas desprovistas de territorio. Non obstante, no
caso destas linguas, a natureza e alcance das medidas a tomar para dar cumprimento &
presente Carta serdn determinadas de maneira flexible, tendo en conta as necesidades e
desexos, e respectando as tradicions e as caracteristicas dos grupos que utilizan as linguas en
cuestion.

PARTE Il
MEDIDAS A FAVOR DO EMPREGO DAS LINGUAS REXIONAIS OU
MINORITARIAS NA VIDA PUBLICA, DE CONFORMIDADE COS COMPROMISOS
SUBSCRITOS EN VIRTUDE DO PARAGRAFO 2 DO ARTIGO 2

Artigo 8. Ensino
1. En materia de ensino, as partes compromeétense, no referente ¢ territorio onde se falan
estas linguas, segundo a situacion de cada unha delas e sen prexuizo do ensino da(s) lingua(s)
oficial(is) do estado:
a) |- a prever unha educacién preescolar asegurada nas linguas rexionais ou
minoritarias afectadas; ou
I1- a prever que unha parte substancial da educacion preescolar sexa asegurada nas
linguas rexionais ou minoritarias afectadas; ou
II- a aplicar unha das medidas apuntadas nos paragrafos | e Il anteriores polo menos
0s alumnos dos que as familias 0 desexan e dos cales o nimero se xulga suficiente; ou
IV- se os poderes publicos non tefien competencia directa no dominio da educacion
preescolar, a favorecer e/ou a incentiva-la aplicacion de medidas apuntadas baixo os apartados
I alll;
b) F a prever un ensino primario asegurado nas linguas rexionais ou minoritarias
afectadas; ou
II- a prever que unha parte substancial do ensino primario sexa asegurado nas
linguas rexionais ou minoritarias afectadas; ou
Il- a prever, no marco da educacién primaria, que o ensino das linguas rexionais ou
minoritarias afectadas faga parte integrante do curriculo; ou
IV- a aplicar unha das medidas apuntadas so as alineas | a Ill 6s alumnos dos que as
familias o desexen e dos cales o numero é xulgado suficiente;
c) I a prever un ensino secundario asegurado nas linguas rexionais ou minoritarias
afectadas; ou



II- a prever que unha parte substancial do ensino secundario sexa asegurado nas
linguas rexionais ou minoritarias; ou

I1l- a prever, no marco do ensino secundario, 0 ensino das linguas rexionais ou
minoritarias como parte integrante do curriculo; ou

IV- a aplicar unha das medidas apuntadas nos paragrafos | a lll s alumnos que o
desexen ou, dado o caso, dos cales as familias o desexan en nimero suficiente;

d) I- a prever un ensino técnico e profesional que estea asegurado nas linguas rexionais
ou minoritarias afectadas; ou

II- a prever que unha parte substancial do ensino técnico e profesional estea
asegurado nas linguas rexionais ou minoritarias afectadas; ou

Ill- a prever, no marco da educacion técnica e profesional, o ensino das linguas
rexionais ou minoritarias afectadas como parte integrante do curriculo; ou

IV- a aplicar unha das medidas apuntadas nos apartados | a Ill s alumnos que o
desexen ou, dado o caso, dos que as familias 0 desexan en nimero suficiente;

e) |- a prever un ensino universitario e outras formas de ensino superior nas linguas
rexionais ou minoritarias; ou

I1- a preve-lo estudio destas linguas como materias de ensino universitario e superior;
ou

Il- se, en razéon da funcién do estado a respecto dos establecementos de ensino
superior, as alineas | e Il non poden ser aplicadas, a alentar e/ou autoriza-la posta en practica
dun ensino universitario ou doutras formas de ensino superior nas linguas rexionais ou
minoritarias, ou de medios que permitan estudiar estas linguas na universidade ou noutros
establecementos de ensino superior;

f) I- a adoptalas disposicions para que se dean cursos de educacién de adultos ou de
educacion permanente asegurados, principalmente ou totalmente, nas linguas rexionais ou
minoritarias; ou

IlI- a propor estas linguas como disciplinas da educacion dos adultos e do ensino
permanente; ou

I1l- se os poderes publicos non tefien competencia directa no dominio da educacion
dos adultos, a favorecer e/ou alenta-lo ensino destas linguas no marco da educacién dos
adultos e da educacién permanente;

g) a toma-las disposicions para asegura-lo ensino da historia e da cultura das cales a
lingua rexional é a expresion;

h) a asegura-la formacion inicial e permanente dos docentes necesarios para a posta
en practica dos paragrafos a) a g) aceptados pola parte;

i) a crear un ou varios 6rganos de control encargados de segui-las medidas tomadas e
0s progresos realizados no establecemento ou o desenvolvemento do ensino das linguas
rexionais ou minoritarias, e a establecer sobre estes puntos informes peridédicos que seran
feitos publicos.

2. En materia de ensino e no referente és territorios distintos de aqueles nos que as
linguas rexionais ou minoritarias son tradicionalmente usadas, as partes comprométense a
autorizar, a fomentar ou a pofier en practica, se o nimero de falantes dunha lingua rexional ou
minoritaria o xustifica, un ensino na ou da lingua rexional ou minoritaria nos niveis apropiados
de ensino.

Artigo 9. Xustiza
As partes comprométense, no que respecta &s circunscricions das autoridades
xudiciais nas que reside un niumero de persoas que practican linguas rexionais ou minoritarias
que xustifica as medidas especificadas a seguir, segundo a situacién de cada unha destas
linguas e coa condicion de que a utilizacion das posibilidades ofrecidas polo presente paragrafo
non sexa considerada polo xuiz como un obstaculo 4 boa administracién da xustiza:
a) nos procedementos penais:

I- a prever que os poderes xudiciais, a demanda dunha das partes, conduzan o
procedemento nas linguas rexionais ou minoritarias; e/ou

II- a garantir 6 acusado o dereito de expresarse na sUa lingua rexional ou minoritaria;
elou

Ill- a prever que as demandas e as probas, escritas ou orais, non sexan
consideradas como inadmisibles polo s6 motivo de que estean formuladas na lingua rexional
ou minoritaria; e/ou



IV- a establecer nestas linguas rexionais ou minoritarias, a pedimento, 0s actos
ligados a un procedemento xudicial, a través de intérpretes e a traduccions que non
ocasionaran gastos adicionais para os interesados se for necesario;

b) nos procedementos civis:

I- a prever que os poderes xudiciais, a pedimento dunha das partes, conduzan o
procedemento nas linguas rexionais ou minoritarias; e/ou

II- a permitir, cando unha parte nun litixio debe comparecer en persoa diante dun
tribunal, que se exprese na suUa lingua rexional ou minoritaria sen incorrer en gastos adicionais;
elou

Ill- a permiti-la produccion de documentos e de probas nas linguas rexionais ou
minoritarias, se for mester recorrendo a intérpretes e a traduccions;

c) nos procedementos diante dos poderes xudiciais competentes en materia
administrativa:

I- a prever que os poderes xudiciais, a pedimento dunha das partes, conduzan o
procedemento nas linguas rexionais ou minoritarias; e/ou

II- a permitir, cando unha parte nun litixio debe comparecer en persoa diante dun
tribunal, que se exprese na sua lingua rexional ou minoritaria sen incorrer por isto en gastos
adicionais; e/ou

IlI- a permiti-la producciéon de documentos e de probas nas linguas rexionais ou
minoritarias, se for necesario recorrendo a intérpretes e a traduccions;

d) a toma-las medidas co fin de que a aplicacién das alineas | e Ill dos paragrafos b) e ¢)
e 0 emprego eventual de intérpretes e de traduccions non supofian gastos adicionais para 0s
interesados.

2. As partes comprométense:

a) a non recusa-la validez dos actos xuridicos establecidos no estado polo simple
feito de que estan redactados na lingua rexional ou minoritaria; ou

b) a non recusa-la validez, entre as partes, dos actos xuridicos establecidos no
estado polo feito de que estan redactados nunha lingua rexional ou minoritaria, e a prever que
seran opofiibles 0s terceiros interesados non falantes destas linguas, a condicién de que o
contido do acto sexa posto no seu cofiecemento por aquel que o fai valer; ou

c) a non recusa-la validez, entre as partes, dos actos xuridicos establecidos no
estado polo sé feito de que estan redactados nunha lingua rexional ou minoritaria.

3. As partes comprométense a facer accesibles, nas linguas rexionais ou minoritarias, 0os
textos lexislativos nacionais mais importantes e os que afectan principalmente 6s que
empregan estas linguas, a menos que estes textos estean xa dispofiibles doutro xeito.

Artigo 10. Autoridades administrativas e servicios publicos
1. Nas circunscriciéns das autoridades administrativas do estado nas que reside un
numero de falantes de linguas rexionais ou minoritarias que xustifica as medidas a seguir e
segundo a situacion de cada lingua, as partes comprométense, na medida en que isto é
razoablemente posible:
a) F a procurar que as autoridades administrativas utilicen as linguas rexionais ou
minoritarias; ou
II- a procurar que os seus axentes que estdn en contacto co piblico empreguen as
linguas rexionais ou minoritarias nas suas relaciéns coas persoas que se dirixen a elas nestas
linguas; ou
Il- a procurar que os falantes de linguas rexionais ou minoritarias poidan presentar
demandas orais ou escritas e recibir unha resposta nestas linguas; ou
IV- a vixiar que os falantes de linguas rexionais ou minoritarias poidan presentar
demandas orais ou escritas nestas linguas; ou
V- a vixiar que os falantes de linguas rexionais ou minoritarias poidan someter a
consideracién validamente un documento redactado nestas linguas;
b) a pofier 6 dispor formularios e textos administrativos de uso corrente pola poboacién
nas linguas rexionais ou minoritarias, ou en versions bilingles;
c) a permitir &s autoridades administrativas redactar documentos nunha lingua rexional
ou minoritaria.
2. No que afecta as autoridades locais e rexionais dos territorios nos que reside un
numero de falantes de linguas rexionais ou minoritarias que xustifica as medidas a seguir, &
partes comprométense a permitir e/ou a fomentar:



a) o emprego de linguas rexionais ou minoritarias no marco da administracion rexional
ou local;

b) a posibilidade para os falantes de linguas rexionais ou minoritarias de presentar
demandas orais ou escritas nestas linguas;

c) a publicacién polas colectividades rexionais dos textos oficiais que estan
orixinariamente nas linguas rexionais ou minoritarias;

d) a publicacion polas colectividades locais dos seus textos oficiais igualmente nas
linguas rexionais ou minoritarias;

e) o emprego polas colectividades rexionais das linguas rexionais ou minoritarias nos
debates das slias asembleas, sen excluir, non obstante, o emprego da(s) lingua(s) oficial(is) do
estado;

f) o emprego polas comunidades locais de linguas rexionais ou minoritarias nos
debates das suUas asembleas, sen excluir non obstante, o emprego da(s) lingua(s) oficial(ais)
do estado;

g) o emprego ou a adopcidn, no seu caso conxuntamente coa denominacién na(s)
lingua(s) oficial(is), das formas tradicionais e correctas da toponimia nas linguas rexionais ou
minoritarias.

3. No que afecta 6s servicios publicos asegurados polas autoridades administrativas ou
por outras persoas que operan por conta delas, as partes contratantes comprométense, nos
territorios nos que as linguas rexionais ou minoritarias son utilizadas, en funcién da situacién de
cada lingua e na medida en que isto é razoablemente posible:

a) a procurar que as linguas rexionais ou minoritarias sexan empregadas con ocasién
da prestacion do servicio; ou

b) a permitir 6s falantes de linguas rexionais ou minoritarias formular unha pedimento
ou recibir unha resposta nestas linguas; ou

c) a permitir 6s falantes de linguas rexionais ou minoritarias formular unha pedimento
nestas.

4. Co fin da posta en practica das disposiciébns dos paragrafos 1, 2 e 3 que estas
aceptaron, as partes comprométense a toma-las medidas seguintes:

a) a traduccion ou interpretacion que eventualmente se requiran;

b) o recrutamento ¢ dado o caso, a formacién dos funcionarios e outros axentes
publicos en nimero suficiente;

c) a satisfaccion, na medida do posible, das demandas dos axentes publicos
cofiecedores dunha lingua rexional ou minoritaria de ser destinados 0 territorio no que esta
lingua é utilizada.

5. As partes comprométense a permitir, a pedimento dos interesados, 0 emprego ou a
adopcidn de patronimicos nas linguas rexionais ou minaoritarias.

Artigo 11. Medios de comunicacion
1. As partes comprométense cos falantes de linguas rexionais ou minoritarias, nos
territorios onde estas linguas son utilizadas segundo a situacion de cada lingua, na medida en
gue as autoridades publicas tefien, de forma directa ou indirecta, competencia, poderes ou
funciéns neste dominio, respectando os principios de independencia e de autonomia dos
medios de comunicacion:
a) na medida en que a radio e a television tefien unha misién de servicio publico:
I- a asegura-la creaciéon de polo menos unha estacidon de radio e unha cadea de
television nas linguas rexionais ou minoritarias; ou
II- a fomentar e/ou facilita-la creacién de polo menos unha estacién de radio e unha
cadea de television nas linguas rexionais ou minoritarias; ou
Il- a toma-las disposiciéns apropiadas para que & medios de difusién programen
emisions nas linguas rexionais ou minoritarias;
b) I a fomentar e/ou facilita-la creacién de polo menos unha estacion de radio nas
linguas rexionais ou minoritarias; ou
II- a fomentar e/ou facilita-la emisiéon de programas de radio nas linguas rexionais ou
minoritarias de maneira regular;
c) |- a fomentar e/ou facilita-la creacién de polo menos unha cadea de television nas
linguas rexionais ou minoritarias; ou
II- a fomentar e/ou facilita-la difusibn de programas de televisibn nas linguas
rexionais ou minoritarias de maneira regular;



d) a fomentar e/ou facilita-la produccién e a difusién de obras audiovisuais nas linguas
rexionais ou minoritarias;

e) |- a fomentar e/ou facilita-la creacion e/ou mantemento de polo menos un érgano de
prensa nas linguas rexionais ou minoritarias; ou

II- a fomentar e/ou facilita-la publicaciéon de artigos de prensa nas linguas rexionais
ou minoritarias, de maneira regular;

f) F a cubri-los custos suplementarios dos medios de comunicacién que empregan
linguas rexionais ou minoritarias, cando a lei prevé unha asistencia financeira en xeral para
estes medios; ou

II- a estende-las medidas existentes de asistencia financeira &s producciéns
audiovisuais en linguas rexionais ou minoritarias;

g) a soste-la formacién de xornalistas e outro persoal para os medios de comunicacion
gue empregan as linguas rexionais ou minoritarias.

2. As partes comprométense a garanti-la liberdade de recepcion directa das emisions de
radio e television dos paises vecifios nunha lingua utilizada baixo unha forma idéntica ou
proxima dunha lingua rexional ou minoritaria, € a non oporse a retransmision de emision de
radio e de televisién dos paises vecifios nesa lingua. Comprométense ademais a vixiar para
gue ningunha restriccién & liberdade de expresién e a libre circulacion da informacion nunha
lingua utilizada nunha forma idéntica ou préxima dunha lingua rexional ou minoritaria sexa
imposta a prensa escrita. O exercicio das liberdades mencionadas enriba, que comporta
deberes e responsabilidades, pode estar sometido a certas formalidades, condicions,
restriccibns ou sanciéns previstas pola lei, que constitien medidas necesarias, nunha
sociedade democratica, & seguranza nacional, a integridade territorial ou & seguridade publica,
a defensa da orde e & prevencién do crime, a proteccion da saude ou da moral, & proteccion da
reputacién ou dos dereitos doutro, para impedi-la divulgacion de informacions confidenciais, ou
para garanti-la autoridade e a imparcialidade do poder xudicial.

1. As partes comprométense a procurar que os intereses dos falantes de linguas rexionais
ou minoritarias sexan representados ou tomados en consideracion no marco das estructuras
creadas eventualmente conforme & lei, que tefien por mision garanti-la liberdade e a
pluralidade dos medios de comunicacidn.

Artigo 12. Actividades e equipamentos culturais

1. En materia de equipamentos culturais —en particular de bibliotecas, videotecas, centros
culturais, museos, arquivos, academias, teatros e cinemas, asi como de traballos literarios e de
produccion cinematografica, de expresion cultural popular, festivais, industrias culturais, que
inclien principalmente a utilizacién de tecnoloxias novas- as partes comprométense, no que
afecta 0 territorio no que se practican tales linguas e na medida en que as autoridades publicas
tefilen competencia, poderes ou funcidons neste ambito:

a) a fomenta-la expresion e as iniciativas propias das linguas rexionais ou minaoritarias,
e a favorece-los diferentes medios de accesos as obras producidas nestas linguas;

b) a favorece-los diferentes medios de acceso noutras linguas &s obras producidas nas
linguas rexionais ou minoritarias, axudando e desenvolvendo as actividades de traduccion,
dobraxe, post-sincronizacion e subtitulado;

c) e favorece-lo acceso nas linguas rexionais ou minoritarias s obras producidas
noutras linguas, axudando e desenvolvendo as actividades de traduccion, de dobraxe, de post-
sincronizacion e de subtitulado;

d) a procurar que 0s organismos encargados de emprender ou de soster diversas
formas de actividades culturais integren nunha medida apropiada o cofiecemento e a practica
das linguas e culturas rexionais ou minoritarias nas operaciéns en que tefien a iniciativa ou as
gue dan o seu apoio;

e) a favorece-la posta a disposicion dos organismos encargados de emprender ou
soster actividades culturais persoal que domine a lingua rexional ou minoritaria, alén da(s)
lingua(s) do resto da poboacion;

f) a favorecela participacion directa, respecto 0s equipamentos e programas de
actividades culturais, de representantes dos que utilizan a lingua rexional ou minoritaria;

g) a fomentar e/ou facilita-la creacion dun ou varios organismos encargados de reunir,
recibir depésito e presentar ou publica-las obras producidas nas linguas rexionais ou
minoritarias;

h) dado o caso, a crear e/ou a promover e financiar servicios de traduccién e de
investigacion terminoloxica en vista, principalmente, de manter e desenvolver en cada lingua



rexional ou minoritaria unha terminoloxia administrativa, comercial, econdmica, social,
tecnoloxica ou xuridica adecuada.

2. No que respecta 0s territorios distintos de aqueles nos que as linguas rexionais ou
minoritarias son tradicionalmente usadas, as partes comprométense a autorizar, fomentar e/ou
prever, se o numero de falantes dunha lingua rexional ou minoritaria o xustifica, actividades ou
equipamentos culturais apropiados, conforme 6 paragrafo precedente.

3. As partes comprométense, na sUa politica cultural exterior, a dar un lugar apropiado as
linguas rexionais ou minoritarias e & cultura da que elas son a expresion.

Artigo 13. Vida econdmica e social

1. No que se refire 4s actividades econdmicas e sociais, as partes comprométense, para o
conxunto do pais:

a) a excluir da sua lexislacion toda disposicion que prohiba ou limite sen razéns
xustificables o recurso as linguas rexionais ou minoritarias nos documentos relativos a vida
economica ou social, e principalmente nos contratos de traballo e nos documentos técnicos
tales como as prescriciéns de productos ou equipos;

b) a prohibi-la insercion, nos regulamentos internos das empresas e nos actos privados,
de clausulas que excldan ou limiten o uso das linguas rexionais ou minoritarias, polo menos
entre os falantes da mesma lingua;

C) a oporse as practicas que tendan a desmotiva-lo uso das linguas rexionais ou
minoritarias na marco das actividades econémicas ou sociais;

d) a facilitar e/ou a fomentar por outros medios distintos dos apuntados nas alineas
anteriores 0 uso das linguas rexionais ou minoritarias.

2. En materia de actividades econémicas e sociais, as partes comprométense, na medida
en que as autoridades publicas son competentes, no territorio en que as linguas rexionais ou
minoritarias son usadas, e na medida en que isto é razoablemente posible:

a) a definir, nas slGas regulamentaciéns financeiras e bancarias, modalidades que
permitan, en condicions compatibles cos usos comerciais, 0 emprego das linguas rexionais ou
minoritarias na redaccion de ordes de pagamento (cheques, xiros, etc.) ou outros documentos
financeiros, ou, dado o caso, procura-la posta en practica de tal proceso;

b) nos sectores econdmicos e sociais que dependen directamente do seu control
(sector publico), a realizar acciéns que fomenten o emprego das linguas rexionais ou
minoritarias;

C) procurar que 0s equipamentos sociais tales como os hospitais, as casas de xubilados
e 0s centros de acollida ofrezan a posibilidade de recibir e @ender na sua lingua 6s falantes
dunha lingua rexional ou minoritaria que necesitan coidados por razén de salde, idade ou por
outras razons;

d) a procurar, segundo as modalidades apropiadas, que as consignas de seguridade
sexan tamén redactadas nas linguas rexionais ou minoritarias;

e) a facer accesibles nas linguas rexionais ou minoritarias as informaciéns
subministradas polas autoridades competentes referentes és dereitos dos consumidores.

Artigo 14. Intercambios transfronteirizos

As partes comprométense:

a) a aplica-los acordos bilaterais e multilaterais existentes que os ligan 6s estados onde a
mesma lingua, usada de xeito idéntico ou proximo; ou a esforzarse en concertalos, se for
preciso, co obxectivo de favorece-los contactos entre os falantes da mesma lingua nos estados
afectados, nos dominios da cultura, do ensino, da informacién, da formacion profesional e da
educacién permanente;

b) no interese das linguas rexionais ou minoritarias, a facilitar e/ou a promove-la
cooperacion a través das fronteiras, principalmente entre colectividades rexionais ou locais no
territorio das cales se fala a mesma lingua de maneira idéntica ou préxima.

PARTE IV
APLICACION DA CARTA

Artigo 15. Informes periédicos

1. As partes presentaran periodicamente 6 Secretario Xeral do Consello de Europa, baixo
unha forma a determinar polo Comité de Ministros, un informe sobre a politica seguida,
conforme & parte Il da presente Carta, e sobre as medidas tomadas en aplicacion das



disposicions da parte Il que elas aceptaron. O primeiro informe debe ser presentado no ano
gue segue a entrada en vigor da Carta a respecto da parte en cuestiéon, os outros informes a
intervalos de tres meses despois do primeiro informe.

2. As partes faran os seus informes publicos.

Artigo 16. Exame dos informes

1. Os informes presentados 6 Secretario Xeral do Consello de Europa en aplicacion do
artigo 15 serdn examinados por un Comité de Expertos constituido consonte o artigo 17.

2. Os organismos e asociaciéns legalmente establecidos nunha parte poderan chama-la
atencion do Comité de Expertos sobre as cuestions relativas 6s compromisos tomados por esta
parte en virtude da parte Il da presente Carta. Despois de ter consultado a parte interesada, o
Comité de Expertos podera ter en conta estas informacions na preparacion do informe
apuntado no paragrafo 3 do presente artigo. Estes organismos ou asociacions poderan
ademais someter a consideracién as declaraciéns encanto & politica seguida por unha parte,
consonte a parte Il.

3. Sobre a base dos informes apuntados no paragrafo 1 e das informacions apuntadas no
paragrafo 2, o Comité de Expertos preparard un informe a atenciéon do Comité de Ministros.
Este informe serd acompafnado das observacions que as partes seran convidadas a formular e
podera ser feito publico polo Comité de Ministros.

4. O informe apuntado 6 paragrafo 3 contera en particular as propostas do Comité de
Expertos 6 Comité de Ministros en vista da preparacion, dado o caso, de toda recomendacion
deste Ultimo a unha ou varias partes.

5. O Secretario Xeral do Consello de Europa fard un informe bienal detallado & Asemblea
parlamentaria sobre a aplicacion da Carta.

Artigo 17. Comité de expertos

1. O Comité de Expertos estara composto dun membro por cada parte, designado polo
Comité de Ministros nunha lista de persoas da mais alta integridade, dunha competencia
recofiecida nas materias tratadas pola Carta, que seran propostas pola parte afectada.

2. Os membros do comité seran nomeados para un periodo de seis anos e 0 seu mandato
sera renovable. Se un membro non pode cumpri-lo seu mandato, sera substituido conforme o
procedemento previsto no paragrafo 1, e o0 membro nomeado en substitucién rematara o
periodo de mandato do seu predecesor.

3. O Comité de Expertos adoptara o seu regulamento interior. O seu Secretariado sera
asegurado polo Secretario Xeral do Consello de Europa.

PARTE V
DISPOSICIONS FINAIS

Artigo 18.

A presente Carta estd aberta & sinatura dos estados membros do Consello de Europa.
Sera sometida a ratificacién, aceptacion ou aprobacion. O Secretario Xeral do Consello de
Europa sera o seu depositario.

Artigo 19

1. A presente Carta entrara en vigor o primeiro dia do mes que segue a expiracion dun
periodo de tres meses despois do cal cinco estados membros do Consello de Europa teran
expresado o seu consentimento a seren vinculados pola Carta, conforme as disposicions do
artigo 18.

2. Para todo estado membro que exprese ulteriormente 0 seu consentimento a estar
ligado pola Carta, esta entrar4 en vigor o primeiro dia do mes que segue & expiracién dun
periodo de tres meses despois da data de depdsito do instrumento de ratificacion, aceptacion
ou aprobacion.

Artigo 20
1. Despois da entrada en vigor da presente Carta, o Comité de Ministros do Consello de
Europa podera convidar a todo estado non membro do Consello de Europa a adherirse & Carta.
2. Para todo estado adherente, a Carta entraréd en vigor o primeiro dia do mes que segue
a expiracion dun periodo de tres meses despois da data de depdsito do instrumento de
adhesion perante o Secretario Xeral do Consello de Europa.



Artigo 21

1. Todo estado pode, no momento da sinatura ou no momento do depésito do seu
instrumento de ratificacion, de aceptacidn, de aprobaciéon ou de adhesién, formular unha ou
varias reservas 0s paragrafos 2 a 5 do artigo 7 da presente Carta. Non se admite ningunha
outra reserva.

2. Todo estado contratante que formulou unha reserva en virtude do paragrafo precedente
pode retirala en todo ou en parte dirixindo unha notificaciéon 6 Secretario Xeral do Consello de
Europa. A retirada producird efecto na data de recepcidn da notificacién polo Secretario Xeral.

Artigo 22

1. Toda parte pode, en todo momento, denuncia-la presente Carta dirixindo unha
notificacion 6 Secretario Xeral do Consello de Europa.

2. A denuncia producira efecto o primeiro dia do mes que segue a expiracion dun periodo
de seis meses despois da data de recepcién da notificacion polo Secretario Xeral.

Artigo 23

O Secretario Xeral do Consello de Europa notificara 6s estados membros do Consello e a
todo estado que se tefia adherido a presente Carta:

a) toda sinatura;

b) o depédsito de todo instrumento de ratificacién, de aceptacion, de aprobacion ou de
adhesion;

c) toda data de entrada en vigor da presente Carta, consonte os artigos 19 e 20;

d) toda natificacién recibida en aplicacién das disposiciéns do artigo 3, paragrafo 2;

e) calquera outro acto, notificacion ou comunicacion referente a presente Carta.

En constancia do cal, os abaixo asinantes debidamente autorizados a este efecto,
asinaron a presente Carta.

Feito en Estrasburgo, o 5 de novembro de 1992, en francés
[http://conventions.coe.int/Treaty/FR/Treaties/Html/148.htm] e en inglés
[http://conventions.coe.int/Treaty/EN/Treaties/HTML/148.htm], ambos os textos dan igualmente
fe, nun s6 exemplar que sera depositado nos arquivos do Consello de Europa.

A Carta foi asinada polo Estado espafiol con data do 5 de novembro de 1992 e ratificada o 9 de
abril de 2001; a data de entrada en vigor é do 1 de agosto de 2001




